
				এই পাতাটির মুদ্রণ সংশোধন করা প্রয়োজন। 
বিদ্যাপতি ।
সুরপতি পাএ লোচন মাগঞে গরুড় মাগঞো পাখী । নন্দেরি নন্দন মঞে দেখি আবঞো
মন মনোরথ রাখী ॥ ১০ ।
নেপালের পুথি।
১ । এ—এই । তেঁ-র্তেই, সেই জন্য । ১-২। শু্যামল সুন্দর এই পথে আসিল, তাই আমার চক্ষে লাগিল (তাহাকে আমি দেখিলাম ), অনুরাগ আতিশয্যে অঞ্চল সাজান হইল না (অঞ্চল দ্বারা উত্তমরূপে অঙ্গ আবরণ করিতে বিস্মৃত হইলাম ), সকল সখীগণ সাক্ষী আছে।
৩-৪ সখি আমাকে কহ, আমাকে কহ, তাহার বাসস্থান কোথায় ? দ্বিগুণ দূর হইলে ও পুনৰ্ব্বার দর্শনের আশায় আমি এড়াইয়া ( পথ অতিক্রম করিয়া ) আসিব ।
৫-৬। আমার জীবনে যৌবনে চতুরপণায় কি ফল ? মদনবাণে মূৰ্চিত হইয়াছি, আপনার জীবন সছ করিতেছি ( কোন রূপে জীবন ধারণ করিয়া রহিয়াছি )।
৭-৮। অৰ্দ্ধ পদ রাখিতে ( এক পদ অগ্রসর হইতে ) সে আমাকে নগরবাসী চতুর ( রসিক ) লোকের সাক্ষাতে দেখিল । ( আমার ) কঠিন হৃদয় বিদীর্ণ হইল না, লজ্জ রসাতলে গেল ।
৯-১০ । ইন্দ্রের চরণে লোচন প্রার্থনা করি, গরুড়ের কাছে পাখা প্রার্থনা করি, মনোরথে মন রাখিয়া আমি নন্দের নন্দনকে দেখিয়া আসি ।
( রাধার উক্তি ) জমুনক তিরে তিরে সাকড়ি বাট । উবটি ন ভেলিহু সঙ্গ পরিপাটী ॥ ২। তরুতর ভেটল তরুন কহ্লাই। নয়ন তরঙ্গে জনি গেলিছ সনাই ॥ ৪।
8?
কে পতিয়াএত নগর ভরলা । দেখইতে স্বনইতে মোর হৃদয় হরলা ॥৬। পলটি ন হেরল গুরু জন লাজে।
বচন মোঞে চুকলিহু সখিন্ত্রি সমাজে ॥ ৮। এত দিন আছলিহু অপনে গেয়ানে ।
আবে মোরা মরম লাগল পচবানে ॥ ১০ ।
নিষ্ঠুর সখী বিসবাস ন দেই। পরক বেদন পর বাটি ন লেই ॥ ১২।
ভনই বিদ্যাপতি এহু রস ভানে। রাএ সিবসিংহ লখিম! দেই রমানে ॥ ১৪ ।
তালপত্রের পুথি ।
১ । জমুনক—যমুনার । সাকড়ি—সঙ্কীর্ণ। বাট-বাট, পথ ।
২ । উবটি-—ফিরিয়া । সঙ্গ—দেখা, সাক্ষাৎ । পরিপাটী--অনুক্রম, একের পর অপর, পারম্পর্ঘ্যের সৌন্দর্য্য।
১-২। যমুনার তীরে তীরে সঙ্কীর্ণ পথ, ফিরিয়া (পুনৰ্ব্বার) সাক্ষাতের পরম্পরা হইল না ( দেখা হইয়া নয়ন মিলন, সঙ্কেতাদি হইল না )।
৩ । তরুতর—--তরুতলে । দেখিলাম ।
৪। গেলিহু—গেলাম। সনাই—স্বান করাইয়া। ৩-৪ । তরুতলে তরুণ কানাইকে দেখিলাম, নয়ন তরঙ্গে যেন ( আমি ) স্নান করিলাম।
৫ । পতিয়াএত—প্রতীতি করিবে, বিশ্বাস করিবে। ভরলা—ভর, পূর্ণ। ৬ । হরলা—হরণ করিল। ৫-৬। নগরপূর্ণ (লোকের মধ্যে) কে বিশ্বাস করিবে ( যে ) দেখিতে শুনিতেই আমার হৃদয় হরণ করিল ?
৭ । পলটি—পালটর, মুখ ফিরাইয়া। হেরল— দেখিলাম ।
ভেটল—মিলিল,

